
ARAUA MOLDATZEKO PROPOSAMENA, EH BILDU UDAL TALDEAK AURKEZTUA,
SANEAMENDUKO ZERBITZUEI DAGOZKIEN TASEN ORDENANTZARI 

EH Bildu udal taldeak aztertzeko aurkezten du araua aldatzeko ondoko proposamena: 

2021ean,  tokiko  entitateek  aparteko  hobariak  onartu  ahal  izango  dituzte  Gipuzkoako  Toki
Entitateei buruzko uztailaren 5eko 11/1989 Foru Arauak II. tituluaren III. kapituluaren 3. sekzioan
jasotakoari jarraituz ezarrita dauden udal tasen zenbatekoaren gainean. Hobari horiek jasotzeko
arrazoiak  COVID-19aren  osasun  krisiarekin  lotuta  egon  behar  dira,  eta  krisi  horrek  bereziki
eragindako kolektiboei aplikatu ahal izango zaie. Hobarien ondorioek 2020ko urtarrilaren 1era
arteko atzera eragina izan dezakete.

Hau jasotzen du orain ordenantzak: 

10. art.- Kuota zuzentzea

1.- Zerbitzu Orokorretako zinegotzi ordezkariak, zerbitzu teknikoen txostenean oinarrituta, %20tik
%80ra arteko murrizketa egin ahal izango die industri jarduera duten erabiltzaileen kuotei, baldin
eta ura bada beren azken ekoizkin landuen osagarrietako bat.

2.-  Kuotaren  gaineko  zuzenketa  hori  egin  dadin,  interesatuak  berak  eskatu  beharko  du  eta
eskabidean adierazi  beharko  du  gastatzen duen ur  kopurutik zer  portzentaia  izango den,  batez
beste, ekoizkinaren osagarri.

3.- Murrizketa aldizka egin dadin, onuradunak urtero egin beharko du adierazpen hori, dagoeneko
bidali zaizkion ordainagiriak aintzat hartuta. 

Beste hau jartzea proposatzen dugu:

10. art.- Kuota zuzentzea eta hobariak

1.- Zerbitzu Orokorretako zinegotzi ordezkariak, zerbitzu teknikoen txostenean oinarrituta,
%20tik %80ra arteko murrizketa egin ahal izango die industri jarduera duten erabiltzaileen
kuotei, baldin eta ura bada beren azken ekoizkin landuen osagarrietako bat.

2.- Kuotaren gaineko zuzenketa hori egin dadin, interesatuak berak eskatu beharko du eta
eskabidean adierazi beharko du gastatzen duen ur kopurutik zer portzentaia izango den,
batez beste, ekoizkinaren osagarri.

3.-  Murrizketa aldizka egin dadin,  onuradunak urtero egin beharko du adierazpen hori,
dagoeneko bidali zaizkion ordainagiriak aintzat hartuta. 

4.-  %  25eko  hobaria  izango dute  2021.  urtean,  2020.  urtean  14.796  €  urteko  errenta
pertsonal  erabilgarria  izan duten erabiltzaileek edo 30.383 €1 edo txikiagoa izan zuten
bizikidetza unitateek.Donostian, 2021eko abuztuaren 3an.

Reyes Carrere Zabala
EH Bildu udal taldeko bozeramailea 

1 Altzako familiek dute errenta erabilgarri txikiena (Hiri ekonomiaren barometroa, 2020).

